
pada satoe nona manis seperti kaoe?"

 „Trima kasi, tapi tjobalah kaoe saoeti doeloe akoe poenja pertanjahan: Apa benar kaoe ada berderadjat tinggi?"

 „Betoel ada begitoe, tapi kaoe djangan loepah, jang akoe masi tinggal djadi manoesia djoega, satoe manoesia, jang mempoenja hati seperti kabanjakan laen-laen orang."

 „Dan kaoe nanti briken toeloenganmoe padakoe?"

 „Dengen segala soeka, nona, dan dalem sembarang waktoe akoe bersediah, aken berboeat apa-apa goena kaoe. Apatah kaoe masi koerang pertjaja akoe poenja bitjara?"

 „Ma'afken akoe, kaloe kaoe ada dapet rasa kesal atas akoe poenja klakoean melit. Memang djoega akoe misti lebi doeloe djadi gila, aken bisa tida pertjaja bitjara satoe orang seperti kaoe, jang kaliatan njata boekan ada manoesia biasa jang kabanjakan. Akoe poen ingin sekali toempaken sa'antero rasa hatikoe di hadepanmoe, kerna sabagimana kaoe bisa liat, akoe
amat beardoekatjita, tapi sekarang akoe lantas misti berlaloe lagi. Akoe malaenken boleh ambil tempo mengasoh lamanja doewa djam dan itoe waktoe soeda lama liwat."
Radja Belgie

